
EREDIENS Ds. Sarel Venter
Skriflesing Johannes 8: 12-20 en Jesaja 42: 6 en 49: 6
Tema Jesus Christus is ons Lig!!!
Sang Lied184:1, 3,4
Psalm 47 : 4
Psalm99:4,5

Skrifberymimg 18-7 : 1,7

Die tempel in Jerusalem het bestaan uit verskillende vertrekke. Die éintlike tempel
was maar klein en het slegs bestaan uit die “Heiligdom” en die “Allerheiligste” van
mekaar geskei deur die voorhangsel. Voér die ingang tot die heiligdom, was die
binnehof vir die priesters en voor dit nog binnehof, genoem die binnehof vir die vroue.
Die heel buitenste area was die “buitehof”. Die buitehof was die area waar die nie-
Jode - heidene - kon kom. Hulle kon nie verder gaan nie. Die binnehof vir vroue was
weer die enigste area waar vroue kon kom. Toegang tot die binnehof vir vroue is
verkry deur die “Mooipoort”. In die binnehof vir vroue was die tempelskatkis
gemonteer. Dit was ook in die binnehof vir vroue waar die finale seremonie van die
Loofhuttefees gebeur het. Die fees van 7 dae was 'n verpligte fees waartydens die
woestyntog herdenk is. Die water wat uit die rots gekom het toe Moses dit met sy staf
geslaan het, is uitgebeeld in die “water seremonie” waar die Hoépriester water uit die
Bad van Siloam op die altaar gestort het. Dit gebeur die 7de dag van die fees. Dit was
ten tye hiervan wat Jesus uitgeroep het: “Drink van My en strome lewende water sal
uit jou binneste vloei.” Die aand van die 7de dag van die Loofhuttefees, na afloop van
die water-seremonie, was daar nog ‘n aksie wat die “verligting van die tempel”,
genoem is. Dit was 'n herdenking van die vuurkolom/verligte wolk wat tydens die
woestyntog voor die volk uit gegaan het om te lei en te verlig. Bedags was dit 'n
wolkkolom, snags vuur — beelde van God se genadevolle teenwoordigheid.

Tydens die ligseremonie is 'n reuse kandelaar opgerig en die lig daarvan het
Jerusalem letterlik die hele nag verlig. Dit was skouspelagtig. Die binnehof het nie 'n
dak gehad het nie en het die ligglans die hemel verlig. Met hierdie inligting in gedagte,
verstaan 'n mens Johannes 8: 12-20 beter.




BLADSY 2 DIE BASUIN
Jy kan die impak voel. Vers 20: Jesus het by die skatkis in die tempel gestaan terwyl Hy
gepraat het in die binnehof vir die vroue. En volgens vers 2 was dit die dag na die
Loofhuttefees. Die reuse kandelaar wat die vorige nag gebruik is vir die verligting van die
tempel seremonie, het nog lewensgroot in die binnehof gestaan. Die ligglans was nog in
almal se gedagte. Die Jode sou tydens die ligseremonie die woorde van Jesaja 42:6/ 49:6 in
hulle koppe gehad het. Dit is twee groot Messiaanse profesieé waar God beloof dat Hy 'n lig
vir die nasies gaan stuur. Dit dui op die Messias wat sou kom. Teen hierdie agtergrond sé
Jesus: “Ek is die lig vir die wéreld. Wie My volg, sal sekerlik nie in duisternis wandel nie, maar
sal die lig van die lewe hé” — v 12. Dink aan die impak wat dit moes gemaak het. Hy is die
vervulling van die “verligting” seremonie. Hy is die vervulling van Jesaja en al die ander
profete se profesieé. Hy is die langverwagte Messias. Hy is die Son van geregtigheid waarvan
Maleagi gepraat het. Dit is die boodskap van Jesus se koms. Sy aansprake laat geen ruimte
vir neutraliteit toe nie. Soos die kandelaar tydens die seremonie die nagtelike hemelruim bo
Jerusalem verlig het, s6 is Jesus van Nasaret die lig wat die duisternis van die mens se
bestaan op aarde verlig! Die wéreld waarin ons leef is middernag-donker. Ons beleef die
gevolg van die sondeval - onreg en korrupsie, diefstal, moord ens. Die ou mens is
aanhoudend besig om te sondig/'n lewenstyl van sonde te handhaaf en homself meer en
meer van God vervreem. Dit is ‘n doolhof waarin miljoene mense vasgedraai sit en probeer
oplossings buite God vind. Gedurigdeur dryf die mens se innerlike aptyte en luste hom verder
die duisternis in. Sonder om dit ooit te vind, soek die mens die “goeie lewe” daar waar dit nie
te vinde is nie. Sommige vlug weg van die duisternis van sonde/ droefheid/ hopeloosheid/
doelloosheid/ eensaamheid/ verwydering en gaan verdrink in die dieper duisternis van die
sonde-oseaan.

'n Mens sou dink dat as die mens hoor dat daar Lig is en dat dit Jesus Christus is, die mens
na Hom sal hardloop. Jesus het gesé die mens het die duisternis méér lief as die lig - Joh
3:19. Ons sien dit duidelik in die reaksie van die Fariseérs & Skrifgeleerdes op Jesus se
uitspraak dat Hy die lig is. Hulle reaksie wys hoe lief hulle die duisternis het. Hulle is bang vir
die lig, want God se Lig ontbloot hulle harte stel hulle ware toestand aan die kaak. Hulle het
hulleself meer lief as vir God. Daar is 'n beginsel in die OT — Deut 19 & Num 35 —dat 'n
belangrike uitspraak bevestig moet word deur 2/3 getuies. Nou haak die Fariseérs daarby aan
en sé: “Hoe kan u — sonder enige getuies — s6 'n uitspraak maak. Dis ongeldig.” Hulle sé hulle
kan nie die Here Jesus op Sy woord neem nie: Waar is die getuienis? Na al die wonders. Sou
hulle regtig oortuig kon word? Nee. Die mens is daarop uit om die Here Jesus te betwyfel,
Hom af te kraak, foute in Sy Woord te soek, Hom te kritiseer en te spot en kan NOOIT die
waarheid ontdek nie!

Wat antwoord die Here hulle? “Al sé ek dit sonder getuies, is dit die waarheid — op grond van
3 redes: No 1: Ek weet waar ek vandaan kom. Ek ken myself. Ek is God. Julle verstand is
verduister deur die duiwel. Julle kyk na die uiterlike. Julle oordeel 0.g.v die uiterlike. Julle
oordeel kom by die wederkoms, maar nou is Ek nie hier as Regter nie, maar as Redder. No 2:
Dit is die waarheid omdat Ek dit nie op my eie sé nie, maar die Vader is saam met my, want
Ek en die Vader is één. Saam met Hom, is ek God. God die Vader praat altyd die Waarheid
en Ek en Hy is één. Ek praat nie op my eie nie. No 3: Ja, dit staan in die OT geskryf dat die
getuienis van 2 waar is. EK en My Vader is die 2 getuies wat die Wet vereis. Daar is die 3
redes: 1 Jesus weet alles, 2 Jesus en die Vader is een, 3 Jesus en die Vader is die twee
getuies wat vigs die OT vereis word. Nooit kon die Fariseérs s6 'n antwoord verwag nie! Dit
bevredig hulle ook nie. “Waar is jou Vader?? Ons kan Hom nie sien nie. Bring Hom, dat ons
Sy getuies kan hoor. Waarop Jesus dan sé: “As julle My geken het, sou julle Hom geken het.
Maar selfs al sou Hy hier voor julle kom staan en sé “DIT IS EK” sal julle Hom nie ken nie. Dit
is die tragiese. Julle spandeer julle lewe om die Vader te ken en die OT-Bybel te bestudeer,
en tog ken julle Hom nie, omdat julle MY nie ken nie.” Ons moet baie mooi na hierdie woorde
luister, want daar is 'n algemene idee in omloop dat dit wel moontlik is om God te ken al ken jy
nie vir Jesus 100% nie.

Mens hoor mense wat sé: “Ek praat met God wanneer ek probleme het..” Of: “ek glo net in
gebed.” Wel, 'n Boeddis kan dit ook sé. Teoloé wat sé: “Waaroor so besorg wees oor die
Moslems, Hindoes, Boeddiste? Hulle dien almal vir God — net op hulle eie manier. Dis net
verskillende paaie na een en dieselfde plek.” NEE!!! Niemand ken die Vader behalwe deur
JESUS nie! Dalk moet baie meer besorg wees oor wat WAARHEID is en wat leuens en
misleiding is. Omdat Jesus en die Vader één is, sé Hy: “Ek is die lig van die wéreld. Wie my
volg, sal nie in duisternis wandel nie, maar sal die lig vd lewe hé.” Kyk mooi na hierdie
belofte: Die oplossing vir die chaotiese duisternis is nie iets nie, dis iemand! Dis 'n Persoon.
Dis Christus. Net soos die vuurkolom voor die volk Israel uit beweeg het en hulle dit gevolg
het, so ook die Here Jesus. Hy beweeg — dag en nag. Die mens wat Hom volg, moet ook
bereid wees om te beweeg en te volg waar Hy lei. En as jy Hom volg, sal jy nooit weer in die
duisternis leef soos die tyd voordat jy 'n kind van Jesus geword het nie. Nooit weer nie. Dit is
Sy belofte. Inteendeel: Jy sal [éwe hé. Die duisternis is vir ewig verby. Sy lig is die lig vd
léwe. Wat 'n verskil!

Maar wat presies beteken dit om Hom te vo6lg? Waarvan praat ons as ons praat van vol-
gelingskap van die Here Jesus Christus? Die Griekse woord vir “volg” wat hier in v 12 ge-
bruik word, kan 5 betekenisse hé (ryk, soos die Griekse taal is). En daardie 5 betekenisse sé
presies wat dit beteken om Hom te volg: 'n Soldaat wat sy offisier volg. Wanneer die offisier
'n sekere bevel gee, sal die soldaat nooit in die teenoorgestelde rigting gaan nie. Nooit. Die
offisier dink vir die soldaat se part. 'n Slaaf wat Sy eienaar/meester bedien/dien en volg. En
wat 'n wonderlike meester is Jesus nie!l Om Hom te volg beteken om Hom met blydskap te
dien/bedien.

Om Jesus te volg beteken om Sy advies na te speur in die Bybel. Om noukeurig te lUister.
Nie jou eie kop te volg nie. Bereid te wees om te volg en te dien. En deur die Heilige Gees
inwendig verander te word na Sy beeld.

OOG VIR MEKAAR

* Ons dink aan elke familie wat die afgelope tyd
deur die virus getref is en geliefdes aan die dood
afgestaan het. Ons bid vir almal wie se familielede
in hospitale is of tuis versorg word. Mag die Here
ons almal in Sy almagtige Vaderhande vashou en
deur die krisis dra.

* Ons is dankbaar dat ons weer in erediens

bymekaar kan kom. Bespreking is absoluut

noodsaaklik. Ons gaan steeds gebuk onder die
regulasies van die regering en pleit dat almal dit
ingedagte sal hou wanneer ons bymekaar is. Die
krisis is nog nie agter die rug nie.

Ons bid vir ouers en kinders in die tyd om die verbondsbeloftes na te kom. Die

katkiasieboeke is beskikbaar by die Kerkkantoor asook die die kategeet boeke vir

elke ouer. Kom kry asb die boeke na die erediens. Al ons vergaderings sal oor Zoom
gebeur. U is welkom om insette wat u wil lewer by die kantoor in te gee. Ons mag die
kerkgebou slegs vir eredienste gebruik. Alle ander samekomste is nog verbode.

Uit die Passtorie: Ds Sarel bedank almal vir die oproepe en boodskappe wat ek

ontvang het. Ek waardeer dit opreg en is dankbaar dat ek deel van die gemeente mag

wees. Dankie vir die pakkie en koevert wat ek ontvang het. Seénwense vir almal in
die gemeente. Kom ons bid vir wysheid en leiding om die versoening van Christus
optimaal te kan bedien.




BLADSY 4

DIE BASUIN

KATKISASIE

Kategeet handleiding en werkboeke is nou beskikbaar by die Kerkkantoor vir die ouers om
die katkisasie tuis te laat gebeur. Ons doen ‘n beroep op al ons ouers om die lesse met die
kinders deur te gaan, sodat ons met die lesse kan aangaan sodra ons weer in erediens
saam mag kom. Daar is genoeg katkisasieboeke vir die kinders en u kan met Nantes reél
om dit by die kerkgebou af te haal. Ds Sarel sal met 2020 se belydenisklas kontak maak
om te reél vir persoonlike gesprekke, sodra ons die kerkgebou weer mag gebruik.

FINANSKOMMISSIE

Die finanskommissie versoek lidmate wat kontant bydraes maak, om asb nie
hulle bydraes te stop nie, maar om Daleen Coetzee te skakel op 079 490 2678
om reélings te tref vir sodanige betalings.

BYBELS 2020 VERTALING

Lidmate wat die nuwe Afrikaanse 2020 vertaling Bybel bestel het kan dit nou by

die kerkkantoor kom afhaal.

DIAKONIE

Die diakonie loods weer ‘n fondsinsamelings
projek ten bate van gemeente lede wat agv
die pandemie swaar trek te help. Ditis ‘n
rialiteit dat die Covid-19 pandemie ‘'n groot
impak gemaak het op almal se lewens, meer
in sommige gevalle en minder in ander.

Daarom loods die diakonie weer ‘n projek en
sal hulle nou die LEKKERSTE pannekoeke ooit
bak en verkoop.

Die pannekoeke sal bestaan uit twee gevulde
pannekoeke (maalvleis en hoender) en twee
basaar pannekoeke, wat lidmate slegs R 40.00
sal kos.

Bestellings kan tot Woensdag 24 Februarie
2021 geplaas word by Theuns op

064 549 7520 en dan opgetel word vanaf

16:00 op Vrydag 26 Februarie 2021 by die
kerkgebou.

KALENDER
Verjaarsdae
Belydend
Datum Naam /Doop Sel/Tel no.

Cassie Carstens B 081 354 3400
So 7 Feb Kiewiet Du Rand B 082 882 7975
Henno Van Der Walt B 079 083 1932
Di 9 Feb Xander Weidemann D 082 610 0623
Do 11 Feb Nadia Kotze B 082 398 0114
Daniél Snyman D 079 500 3458
Juné Carstens D 072 537 4154
Vri2Feb Salomie Smit B 082 543 1809
Sa 13 Feb Gerhard Maritz * B 083 461 6974

Huweliksherdenkings

Jare
Huweliksdatum Lidmate SellTel no.
Getroud
. 072 620 3404
8 Feb 1969 Louis en Gerda Marx 52 079 510 8209
Reinhardt en Melanie 083 419 2911
13 Feb 2016 Weidemann 5 082 610 0623
GEDAGTE VIR DIE WEEK

Mag julle sy liefde ken,
liefde wat ons verstand te bowe gaan,
en mag julle heeltemal vervul word
met die volheid van God.
Efesiérs 3:19

Kerkkantoor Nantes Kotze

Faksnommer (015) 296 0054 (Tel/Faks)
Preke 086 293 4674 (Faks)

Epos admin@gereformeerd.co.za
Kan afgelaai word op: Webwerf www.gereformeerd.co.za

Kantoorure Ma, Wo, Vr. — 08:00 tot 12:00
www.gereformeerd.co.za en Sondagoggend na

erediens

Bankbesonderhede
Kerkkas ABSA Tak 334-248
Tjekrek 11-5034-0426

Diakonie ABSA Tak 632-005

Koster . ) !
Nantes Kotze Tjekrek 11-5034-1287

015 296 0054

081 424 9651 Koningskinders ABSA Tak 632-005

Geldmarkrek 91-9071-1847

Orreliste Geref. Susters Org. ABSA Tak 632-005

Barbara Nagel . X
083 260 9581 Pietersburg Tjekrek 11-5034-0191

o Aktiwiteitskommissie ABSA Tak 632-005
Marisa Linde Tjekrek 40-6962-4784
083 408 2100

:  Die Finanskommissie versoek dat lidmate, waar
: moontlik, alle bydraes en kollektes per elektroniese
i oorplasing doen. Sien bankbesonderhede hierbo

-y

Op ‘n ander keer het Jesus vir die mense

gesé: “Ek is die lig vir die wéreld. Wie My

()
\\:

volg, sal nooit in die duisternis lewe nie, °

maar sal die lig hé wat lewe gee.”

Johannes 8 : 12

: ALLE NUWE INTREKKERS MELD AAN BY DIE
I KERKKANTOOR NET LANGS DIE KONSISTORIE
[ NA AFLOOP VAN DIE EREDIENS

